
1. ՀՀ արդարադատության նախարարություն


	16.12.2022

	
	27.1/56337-2022

	Ի պատասխան Ձեր՝ 2022 թվականի դեկտեմբերի 12-ի թիվ ՆՄ/ԱՀ-3-1/31252-2022 գրության՝ կից ներկայացվում է «Հայաստանի Հանրապետության կառավարության 2019 թվականի նոյեմբերի 7-ի N 1555-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
1. «Հայաստանի Հանրապետության կառավարության 2019 թվականի նոյեմբերի 7-ի N 1555-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի ենթակետերի համարակալումները չեն համապատասխանում «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: 
2. Նախագծի 1-ին կետի 1-ին և 2-րդ ենթակետերով սահմանվող կարգավորումներն առաջարկում ենք նախատեսել որպես Նախագծի 1-ին կետի շարունակություն՝ վերջինս շարադրելով հետևյալ խմբագրությամբ.
«1. Հայաստանի Հանրապետության կառավարության 2019 թվականի նոյեմբերի 7-ի «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության աշխատանքի և սոցիալական հարցերի նախարարությանը գումար հատկացնելու մասին» թիվ 1555-Ն որոշման 3-րդ կետի 4-րդ ենթակետում և 6-րդ կետում «2022 թվականի դեկտեմբերի» բառերը փոխարինել «2023 թվականի մարտի» բառերով:»:
	
Ընդունվել է։ 
Նախագիծը լրամշակվել է: 

	
2. ՀՀ ֆինանսների նախարարություն


	29.11.2022

	
	2/20767-2022

	 Ուսումնասիրելով Ձեր 17.11.2022թ. N ՆՄ/ԱՀ-3-1/28921-2022 գրությամբ ներկայացված «Հայաստանի Հանրապետության կառավարության 2019 թվականի նոյեմբերի 7-ի N 1555- Ն որոշման մեջ փոփոխություններ կատարելու մասին» ՀՀ կառավարության որոշման նախագիծը հայտնում ենք, որ ՀՀ ֆինանսների նախարարությունը առարկություններ չունի: 
Նախագծով առաջարկվում է փոփոխություններ կատարել ՀՀ կառավարության 07.11.2019թ. N 1555-Ն որոշմամբ սահմանված ժամկետում, որով կկարգավորվի բնակարանի գնման վկայագիր ստացած, սակայն մինչ օրս անհրաժեշտ գործընթացները ավարտին չհասցրած մանկատան շրջանավարտների և սաների բնակարան ձեռք բերելու ժամկետի հարցը (շուրջ 40 շահառու):
Նախագծով ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջացնում:
	
Ընդունվել է ի գիտություն։ 





